საქართველოს ეროვნული ანგარიში 2020

უნივერსალური პერიოდული მიმოხილვის (UPR) მე-3 ციკლის ფარგლებში

PHR-ის მოსაზრებები სახელმწიფოს მიერ მომზადებულ ანგარიშთან დაკავშირებით
სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს კომპეტენციის ფარგლებში
1. ვ. გენდერული თანასწორობა და ზ. ქალთა მიმართ და ოჯახში ძალადობის აღმოფხვრა

PHR-ის მოსაზრება, რომელიც უკავშირდება ქალთა მიმართ და ოჯახში ძალადობის აღმოფხვრის ქვეთავებში არასაკმარისად წარმოდგენილ ინფორმაციას, კერძოდ: „ძალადობის მსხვერპლებისთვის და მათი მეურვეობის ქვეშ მყოფი პირების (არასრულწლოვანი შვილები, ხანდაზმული/შშმ მშობლები) სწრაფი და მოქნილი სამართლებრივი, სოციალური, ეკონომიკური და ფსიქოლოგიური დაცვისა და რეაბილიტაციის უზრუნველყოფა, თავშესაფრის და სხვა ინდივიდუალურ საჭიროებაზე ორიენტირებული სერვისების ხელმისაწვდომობა“ , აღვნიშნავთ, რომ  გაერთიანებული ერების ორგანიზაციის უნივერსალური პერიოდული მიმოხილვის ფარგლებში აღებული რეკომენდაციების შესრულების შესახებ ანგარიშის 117.62 და 117.68 რეკომენდაციების შესრულებასთან დაკავშირებით წარმოდგენილ ინფორმაციაში აღწერილია სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს მიერ ძალადობის მსხვერპლთათვის სააგენტოს ფარგლებში არსებული მომსახურებები და მათ შორის, ნაჩვენებია თავშესაფრებისა და კრიზისული ცენტრების როგორც გეოგრაფიული არეალის გაფართოება, ასევე მომსახურებების მიმღებ პირთა წრის გაფართოებაც. ასევე, ნაჩვენებია ძალადობის მსხვერპლთა დახმარების ცხელი ხაზის (116 006) განვითარების პროგრესი და სხვა საკითხები. 
 აღვნიშნავთ, რომ სააგენტოს მომსახურებები ხელმისაწვდომია ქალთა მიმართ ძალადობის, ოჯახში ძალადობის, ადამიანით ვაჭრობის (ტრეფიკინგის), სექსუალური ხასიათის ძალადობის  მსხვერპლთათვის/დაზარალებულთათვის/სავარაუდო მსხვერპლთვის და მათზე დამოკიდებული პირებისათვის განურჩევლად რასისა, კანის ფერისა, ენისა, სქესისა, ასაკისა, მოქალაქეობისა, წარმოშობისა, დაბადების ადგილისა, საცხოვრებელი ადგილისა, ქონებრივი ან წოდებრივი მდგომარეობისა, რელიგიისა ან რწმენისა, ეროვნული, ეთნიკური ან სოციალური კუთვნილებისა, პროფესიისა, ოჯახური მდგომარეობისა, ჯანმრთელობის მდგომარეობისა, შეზღუდული შესაძლებლობისა, სექსუალური ორიენტაციისა, გენდერული იდენტობისა და გამოხატვის, პოლიტიკური ან სხვა შეხედულებისა ან სხვა ნიშნისა. 
2. ბავშვთა უფლებები

2020 წლის 01 სექტემბრიდან ძალაში შევა ბავშვთა უფლებათა კოდექსი, კოდექსი განსაზღვრავს ბავშვის  ძირითად უფლებებსა და თავისუფლებებს, ასევე, ქმნის მათი დაცვის და მხარდაჭერის სახელმწიფო სისტემას და ამ სისტემის ფუნქციონირების სამართლებრივ საფუძვლებს. კოდექსით აკრძალულია ბავშვის ფიზიკური დასჯა, წამება, მისდამი სხვა სასტიკი, არაადამიანური ან დამამცირებელი მოპყრობა ოჯახში, სკოლამდელი აღზრდისა და განათლების ან ზოგადსაგანმანათლებლო დაწესებულებაში, ალტერნატიული ზრუნვის მომსახურების მიწოდებისას, სამედიცინო დაწესებულებაში ან/და ფსიქიატრიულ დაწესებულებაში. ვფიქრობთ, ბავშვთა უფლებათა სფეროში არსებულ გამოწვევები გააზრებულია და აქტიურად მიმდინარეობს მუშაობა სისტემურ დონეზე. მათ შორის ალტერნატიულ მომსახურებაში განთავსებულ არასრულწლოვნებთან დაკავშირებით. UNICEF-ის მხარადჭერით, არასამთავრობო  ორგანიზაცია  „საქართველოს ბავშვები“ ახორციელებს პროექტს, რომლის ძირითადი მიზანია, სახელმწიფო ზრუნვაში მყოფი  ბავშვების, აღმზრდელების/მიმღები მშობლების  დახმარება    სტრესთან გამკლავებაში და კრიზისული  მდგომარეობის  დაძლევაში. ასევე, ორგანიზაცია ა(ა)იპ "სოციალური მუშაკები საზოგადოების კეთილდღეობისთვის“ 2020 წლის 17 ივნისიდან გეგმავს მცირე საოჯახო ტიპი სახლის ლიდერებისა და აღმზრდელების სუპერვიზიას, მოტივაციური ინტერვიუს და რთული ქცევის მართვის ტექნიკების დაუფლებასთან დაკავშირებით. 
 რა თქმა უნდა, გამოწვევად რჩება ოჯახის მხარდამჭერი მომსახურებები; თემზე დაფუძნებული სერვისები; არაფორმალური განათლება და სხვა. აქვე უნდა აღინიშნოს, რომ UNICEF-ის მხარადჭერითა და საქართველოს პარლამენტის ინიციატივით,  სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს  ბაზაზე მიმდინარე წლის აპრილის თვეში ამუშავდა ბავშვთა დახმარების ცხელი ხაზი „111“, რომლის საშუალებითაც, ბავშვები და მათი ოჯახები მიიღებენ სწრაფ ინფორმაციას არსებული მომსხურებების შესახებ, ასევე, საჭიროების შემთხვევაში ხორციელდება მათი გადამისამართება  სხვადასხვა მომსახურებებთან, ბავშვთან მუშაობის პროცესში ერთვება სოციალური მუშაკი და სხვა. ასევე, UNICEF-ის მხარადჭერით, საქართველოს პარლამენტის და სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს ჩართულობით განხორციელდება მოზარდებისა და ახალგაზრდების ფსიქო-სოციალური დახმარება ადიქციურ ქცევასთან დაკავშირებით (ნივთიერებაზე დამოკიდებულება, გემბლინგი), რაც თავისთავად ძალიან მნიშვნელოვანი ინიციატივაა. 

 რაც შეეხება სოციალური მუშაკების სამუშაო პირობებს, როგორც ცნობილია, მეურვეობა-მზრუნველობის ორგანოს ფუნქციას 2020 წლის 01 თებერვლიდან ახორციელებს სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო. რამოდენიმე ნაბიჯი უკვე გადაიდგა და ასევე დაგეგმილია სიახლეები ამ მიმართულებით, მათ შორის სოციალური მუშაკების პროფესიული ზედამხედველობის, მხარდაჭერისა და სამუშაო პირობების გაუმჯობესების კუთხით.  ასევე აღსანიშნავია, რომ UNICEF-ის მხარადჭერით, ორგანიზაცია „ინიციატივა სოციალური ცვლილებებისთვის“ ახორციელებს პროექტს სოციალური მუშაკების სუპერვიზიასთან დაკავშირებით. 
3.  შეზღუდული შესაძლებლობის მქონე პირთა უფლებები
სსიპ სახელმწიფო ზრუნვის და ტრეფიკინგის მსხვერპლთა, დაზარალებულთა დახმარების სააგენტო აქტიურადაა ჩართული მხარდაჭერის ინსტიტუტის ეფექტურად მუშაობის პროცესში. აღნიშნული რეფორმის პირველი ეტაპის წარმატებით განხორციელებაში (2015 წლის აპრილიდან - დღემდე) ერთ-ერთი მთავარი რგოლი  სოციალური მუშაკები იყვნენ. ამ ეტაპზე სააგენტოს სოციალური მუშაკები მხარდაჭერის 5908 შემთხვევას უწევენ მონიტორინგს, ახორციელებენ მხარდასაჭერი და მხარდამჭერი პირების საჭიროებების შეფასებას, უწევენ კონსულტირებას და ეხმარებიან სხვადასხვა მიმართულებით.
სსიპ სახელმწიფო ზრუნვის და ბტრეფიკინგის მსხვერპლთა, დაზარალებულთა დახმარების სააგენტო იაზრებს შეზღუდული შესაძლებლობის მქონე პირებისათვის არსებულ გამოწვევებს და სხვადასხვა უწყებასთან კოორდინირებული მუშაობით, ჩართულია მხარდაჭერის ინსტიტუტის განვითარების, სოციალიზაციის ეფექტური მექანიზმის, ადაპტური გარემოს შექმნის, დახვეწისა და განვითარების მიმართულებით.
